
 Андижон вилояти ҳокимлиги расмий портали

ҲУНАРМАНДЛАР САФИ КЕНГАЙЯПТИ

Избоскан туманида миллий ҳунармандчиликни ривожлантириш борасидаги амалий ҳаракатлар олиб 
бориляпти. Жорий йилнинг биринчи ярмида 150 нафар ҳунар эгаси “Ҳунарманд” уюшмасининг туман 
бўлими томонидан белгиланган тартибда рўйхатдан ўтиб, яратувчилик меҳнатини бошлаб юборишди. 
Уларнинг учдан бир қисмини хотин-қизлар ташкил этади.

“Ҳунарманд” аъзосига айланганларнинг 35 нафарига фаолиятларини ривожлантиришлари учун 
“Микрокредитбанк” орқали ёрдам кўрсатиш чоралари кўриляпти. Шу кунгача қўли гул усталарнинг 15 
нафарига 370 миллион сўм имтиёзли кредит маблағи ажратилди.

Туманда “Уста-шогирд” йўналиши бўйича фаолият юритадиган ҳунар мактаблари сонини 
кўпайтириш, уларга ёшларни кўпроқ жалб этиш чоралари ҳам белгиланяпти.


